
§Ð³Ý¹áõñÅáÕ³Ï³ÝáõÃÛáõÝ ³é³Ýó ë³ÑÙ³ÝÝ»ñÇ¦

§Ոսկե ծիրան¦ կինոյի զարգացման հիմնադրամը, ՄԱԿ-ի Զարգացման ծրագիրը և ԵԱՀԿ Երևանյան գրասենյակը պատիվ ունեն հայտարարելու, որ ընդունվում են 2007թ.-ի §Ռեժիսորներ առանց սահմանների¦ ծրագրի շրջանակներում §Հանդուրժողականություն առանց սահմանների¦ մրցույթին մասնակցելու դիմումները: Հանդուրժողականության համատեքստով կարճ ֆիլմերի նախագծերը (ներառյալ խաղարկային եւ վավերագրական) զարգացման սկբնական կամ նախաարտադրական փուլում հրավիրվում են մասնակցելու մրցույթին: Նախապատվությունը կտրվի այն նախագծերին, որոնցում շեշտը դրված է կրոնական, ռասսայական և/կամ էթնիկ հանդուրժողականության վրա: Նկարահանումները պետք է իրականացվեն Հայաստանում: Ծրագրին մասնակցելու համար կարող են դիմել ինչպես Հայաստանի քաղաքացիություն ունեցող ռեժիսորներն ու պրոդյուսերները, այնպես էլ Հայաստանում գրանցված պրոդյուսերական ընկերությունները:  
Ներկայացված նախագծերը կընտրվեն և կհաստատվեն երկու փուլով: Նախնական ընտրությունը կկատարվի  §Ոսկե ծիրան¦ միջազգային կինոփառատոնի խորհրդի կողմից հունիսի վերջին: Երկրորդ փուլը կկայանա §Ռեժիսորներ առանց սահմանների¦` նախագծերի ներկայացման և պաշտպանության ֆորումի ընթացքում հուլիսի 10-12-ը: Ներկա կլինեն հիմնադրամների, միջազգային պրոդյուսերների և ֆիլմարտադրության մասնագետների ներկայացուցիչները, որտեղ նախագծերը կստանան դրամաշնորհներ: Աշխատանքային լեզուն անգլերենն է, բայց և այնպես, կապահովվի նաև թարգմանություն (անգլերեն/հայերեն) անհրաժեշտության դեպքում:
§Ոսկե ծիրան¦ միջազգային կինոփառատոնը և ԵԱՀԿ Երևանյան գրասենյակը 2 նախագծերի կշնորհեն 1.500 EUR, իսկ ՄԱԿ-ի Զարգացման ծրագիրը մեկ նախագծի` 5000 USD արտադրական/հետարտադրական դրամական պարգև:
Դիմորդները պետք է ներկայացնեն ստորև թվարկված բոլոր փաստաթղթերը անգլերենով.
· սինոփսիս, մեկ էջի սահմաններում,
· սցենար 5 էջի սահմաններում,
· նախագծի նախահաշիվ (նշել հավելյալ ֆինանսավորման աղբյուրներ, եթե այդպիսիք գոյություն ունեն),
· բեմադրող ռեժիսորի և պրոդյուսերի կենսագրությունը և ֆիլմագրությունը,
· նախագծի օրացույցային-բեմադրական պլանը,
· լոկացիոն մանրամասները
· ռեժիսորի տեսակետն ու կարծիքը
Փաստաթղթերը կարող են ուղարկվել dab@gaiff.am-ին` նշելով թեման` §Հանդուրժողականություն առանց սահմանների¦ կամ կարող են բերվել ՌԱՍ-ի գրասենյակ` Բայրոնի 5, Երևան:
Հավելյալ տեղեկության համար կարող եք դիմել Մարիա Միրզոյանին` հեռ. 56 44 84, էլ. փոստ: dab@gaiff.am
ԴԻՄՈՒՄՆԵՐԻ ԸՆԴՈՒՆՄԱՆ ՎԵՐՋՆԱԺԱՄԿԵՏ`  ՀՈՒՆԻՍԻ 20, 2007

